
Dashamayi Kamakhya Stutih

દશમયીકામાખ્યાસ્તુતિઃ

ઘોરાપઞ્ચદશીવિરાત્રિવદને રક્તાક્તમુણ્ડાવલિ
દંષ્ટ્રાભિરભિદંશિતાધરદલે  આનન્દકન્દામ્બિકે ।
હસ્તે-મુણ્ડવરાભયારિદધને ભૂતેશહૃદ્વાસિનિ
કામાખ્યે દશવિગ્રહે હરધવે ત્વામાશ્રયેઽહં શિવે॥ ૧॥
તારે તારણકારણે શિતિમુખે લમ્બોદરે કોમલે
પ્રત્યાલીઢપદે ચતુર્ભુજયુતે હે વ્યાઘ્રચર્મામ્બરે ।
નિસ્ત્રિંશોત્પલકર્ત્તરીસિતકપાલાલઙ્કૃતે   તારિકે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૨॥
નિત્યે ષોડશસઙ્કલાત્મકવિધૌમધ્યેસ્થિતે ષોડશિ
શ્રીવિદ્યાકુલનાયિકે સવિધિવદ્વિદ્વજ્જનૈરર્ચિતે   ।
પાશં પઞ્ચશરાઞ્ચ ચાપમધિપત્રં ચાઙ્કુશં ધારિકે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૩॥
લોકાલોકનતત્પરે ત્રિપુરપત્યાહ્લાદિનીશપ્રિયે
હસ્તૈરઙ્કુશપાશસાભયવરાન્નિત્યં ધરન્તીશ્વરિ ।
હ્રીઙ્કારાસનશાસને  મિહિરમધ્યાઙ્ગુષ્ઠમાત્રસ્થિતે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૪॥
ઝઙ્કારધ્વનિતાઙ્ઘ્રિનૂપુરયુતે  હસ્તેક્ષમાલાન્વિતે
કણ્ઠેમણ્ડિતમુણ્ડમાલ્યરુચિરે મન્દસ્મિતે ભૈરવિ ।
હસ્તાસ્ફોટિતમડ્ડુવાદ્યનિનદે નૃત્યસ્યમોઘેક્ષણે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૫॥
વામે હસ્તશુભે સ્વમસ્તકધૃતે દક્ષેકૃપાણીધૃતે
સ્વાલીભ્યાં પરિદક્ષવામસુવૃતે હર્તું તયોઃતર્ષણમ્ ।
કામાલિઙ્ગિતકામિમઞ્ચહટિતે  મઞ્જિષ્ઠસદ્વિગ્રહે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૬॥

દશમયીકામાખ્યાસ્તુતિઃ

ધૂમે ધૂમ્રવિલોચને વિકટધૂન્ધૂન્નાદસન્નર્દિકે 
કાકાકારવિકેતનાશ્રિતરથે શૂર્પં-વરં-મલ્લસે ।
ધૂલ્યાધૂસરવસ્ત્રશોભિતતનો ચાનાથનાથેમલે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૭॥
પીયૂષાબ્ધિલસત્સુમણ્ડપસમાસીને દ્વિહસ્તાન્વિતે
દસ્યોર્જિહ્વગદાધૃતે   રિપુહતે બ્રહ્માસ્ત્રવિદ્યે શુભે ।
સ્વર્ણસ્યદ્યુતિલાજિકે ચ સતતં પીતામ્બરાચ્છાદિતે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૮॥
તાલીકુણ્ડલકર્ણશોભિતલસદ્રત્નસ્યપીઠેસ્થિતે
કાદમ્બોત્કટલોચને શુકરુતં શ્રોતું સદોત્કણ્ઠિતે ।
દૂર્વાશ્યામતનો ઘનારુણસુવસ્ત્રે વલ્લકીવાદિકે
કામાખ્યે દશવિગ્રહે હરધવે ત્વામાશ્રયેઽહં શિવે॥ ૯॥
શ્રીહસ્તૈર્વરદાભયં-પુલકિતામ્ભોજૌ-દધાને રમે
નાગૈઃસ્વર્ણઘટૈઃસદાસ્નપિતસદ્દેહે સુપદ્માસને ।
હૃત્પદ્મે પરિરાજિતે સુકમલે શ્રીરાજસિંહાસને 
કામાખ્યે દશવિગ્રહે હરધવે ત્વામાશ્રયેઽહં શિવે॥ ૧૦॥
ઇતિ દશમયીકામાખ્યાસ્તુતિઃ સમ્પૂર્ણા ।

